
Aanar kååʹddest iʹlmmtet ooccâmnalla täid viiʹrjid da tååimaid: 

 

Meäʹrteʹmes ääiǥas 1.8.2025 ääʹljeeʹl: 

 

1. Oʹđđest ooccâmnalla: Klassuʹčteʹl, uʹčteeʹl veʹrǧǧ n:r 77 mättʼtemǩiõllân nuõrttsääʹmm, tuâjjpäiʹǩǩen 

kääzzkõskõskkvuõđ ääʹljeen Âʹvvel škooul. Mättʼtõõzz čõõđtet jäänmõsân õhttõsklassmättʼtõssân. 

Mättʼtemõõlǥtõõzz teâuddjummuž jeät vuõittu staanâd.  

 

2. Oʹđđest ooccâmnalla: Aaunâsuʹčteeʹl (uʹčteeʹl veʹrǧǧ n:r 112), mättʼtemǩiõllân tâʹvvsääʹmǩiõll, 

mättʼtemaunnsen biologia da jânnamteâtt. Mättʼtemnalla vuäiʹtte leeʹd še vuâđđmättʼtõõzz jeeʹres 

mättaunnâz. Tuâjjpäiʹǩǩen kääzzkõskõskkvuõđ ääʹljeen Aanar škooul.  

 

3. Aaunâsuʹčteʹl, uʹčteeʹl veʹrǧǧ n:r 124 mättʼtemaunnsen liikkummuš da tiõrvâsvuõtt-teâtt. 

Tuâjjpäiʹǩǩen kääzzkõskõskkvuõđ ääʹljeen Âʹvvel škooul. Mättʼtõs Ivalon Âʹvvel lookkjiškooulâst 

še. 

 

4. Aaunâsuʹčteʹl, uʹčteeʹl  veʹrǧǧ n:r 152 mättʼtemaunnsen lääʹdd ǩiõll da ǩeerjlažvuõtt. Tuâjjpäiʹǩǩen 

kääzzkõskõskkvuõđ ääʹljeen Âʹvvel lookkjiškooul. Mättʼtõs Âʹvvel škooulâst še. Tuäivat 

härjjnummuž abitti-teeʹstid di lääʹddǩiõll nuʹbben ǩiõllân da ǩeerjlažvuõtt -mättmeäʹr mättʼtõʹsse. 

 

 

Mieʹrrääiǥas 

  

Äigga 1.8.2025-31.7.2026 

 

1. Oʹđđest ooccâmnalla: Klassuʹčteʹl, mättʼtemǩiõllân aanarsääʹmm, tuâjjpäiʹǩǩen Aanar škooul. 

Pueʹrren ǩiõččât haʹrjjnummuž oudd- da alggmättʼtõʹsse. Mättʼtõs vuäitt leeʹd še jeeʹres klasstaaʹzzin.  

 

2. Oʹđđest ooccâmnalla: Klassuʹčteʹl, mättʼtemǩiõllân tâʹvvsääʹmm, tuâjjpäiʹǩǩen Aanar škooul. 

Pueʹrren ǩiõččât haʹrjjnummuž oudd- da alggmättʼtõʹsse. Mättʼtõs vuäitt leeʹd še jeeʹres klasstaaʹzzin.  

 

3. Oʹđđest ooccâmnalla: Aaunâsuʹčteʹl, mättʼtemǩiõllân aanarsääʹmm, mättʼtemaunnsen matematikk, 

fysikk da kemia. Mättʼtemnalla lie še vuâđđmättʼtõõzz jeeʹres mättaunnâz. Tuâjjpäiʹǩǩen 

kääzzkõskõskkvuõđ ääʹljeen Aanar škooul.  

 

4. Oʹđđest ooccâmnalla: Spesiaaluʹčteʹl, vueʹssäiggsaž (80%), tuâjjpäiʹǩǩen kääzzkõskõskkvuõđ 

ääʹljeen Čeʹvetjääuʹr škooul. Čiâssin vueʹzz vueiʹtet ââʹnned še klass- leʹbe aaunâsmättʼtõʹsse.  

 

5. Spesiaalklassuʹčtel, uʹccklassmättʼtõs jäänmõsân klaassin 3-6, tuâjjpäiʹǩǩen Âʹvvel škooul. 

Mättʼtõõzz čõõđtet jäänmõsân õhttõsklassmättʼtõssân.  

 

 

Ââʹntemkaiʹbbjõõzz lie asetõõzz (986/1998) meâldla.  

 

Päʹlǩǩ meäʹrtââvv kååddlaž mättʼtemtuâjjlažkååʹdd veʹrǧǧ- da tuâjjmäinnsuåppmõõžž mieʹldd. Aanar kåʹdd 

mähss ǩiiddâs veʹrǧǧniiʹǩǩid 3 % Aanar-lââʹzz da sääʹmǩiõltäiddsaid tuâjjlaid kååʹdd meäʹrtem ǩiõll-lââʹzz. 

Lââʹssen kååʹddest lij ââʹnnmest e-pass https://www.epassi.fi/fi/etusivu. 

https://www.epassi.fi/fi/etusivu


                
                 

     
 
   

 

Aanar kåʹdd, Piiskuntie 2, 99 800 Âʹvvel 

Puh. +358 (0)40 188 7 111 faksi +358 (0)16 662 628 

www.inari.fi 

 

Viiʹrjin, koin lij mättʼtemǩiõllân aanar-, nuõrtt- leʹbe tâʹvvsääʹmǩiõll, ââʹntemkaiʹbbjõssân lij lââʹssen sääʹm 

ǩiõlltäidd. Teʹl ǩiõččât pueʹrren, jõs oocci vuäitt čuäʹjted, što lij čõõđtam ǩiõlltääid kuõskki määttaid leʹbe 

suʹst lij ǩiõlltääid čuäʹjteei tuõđštõs:  

• mättʼtõõttâm väʹlddaunnsen sääʹmǩiõl (tuʹtǩǩõstuõđštõs määttain) 

• spraavâm pååđ, veeidasvuõđâz peäʹlnn 60 mättceäkkaz määttaid sääʹmǩiõlâst (vuâđđ- da 

aaunâsmäätt) 

• mättʼtõõttâm sääʹmǩiõl lookkjiškooulâst jieʹnnǩiõllân da ǩeeʹrjtam tõn pâʹjjmättʼtõõttiǩeeʹrjtõõzzin 

da vuäǯǯam tõʹst ärvvsääʹnnen uuʹccmõsân cum laude approbatuur (tuõđštõõzz). 

• mättʼtõõttâm sääʹmǩiõl veeʹres ǩiõllân vuâđđmättʼtõõzzâst da/leʹbe lookkjiškooulâst da suʹst lie 

ǩiõlltuʹtǩǩõõzz pââimõs ärvvsääʹn vaʹstteei teâđ da tääid (pååđ ceâlkalm universiteeʹttest, 

õllškooulâst leʹbe jeeʹres snäätnas vueʹsspeäʹlest) 

• maainast sääʹmǩiõl jieʹnnǩiõllân da suʹst lij sääʹmǩiõl ǩeeʹrjlaž täidd (pååđ ceâlkalm universiteeʹttest 

leʹbe jeeʹres snäätnas vueʹsspeäʹlest) 

 

 

Ââʹntemkaiʹbbjõsân lij tuõjju šiõttlõs ämmtallaš vuâđđtuʹtǩǩõs leʹbe ääiʹjab škooultääʹzz ämmtallaš tuʹtǩǩõs, 

ämmat-tuʹtǩǩõs leʹbe spesiaalämmat-tuʹtǩǩõs. Koolmpuärddsaž tuärj tobddmõõžž ǩiõččât ooccja pueʹrren. 

Päʹlǩǩ meäʹrtââvv kååddlaž veʹrǧǧ- da tuâjjmäinnsuåppmõõžž mieʹldd.   

 

Liâdǥlaž ooccmõõžžid viiʹrjid da tååimaid tooiʹmtet addrõõzzin http://www.kuntarekry.fi/ . Ooccmõõžžid 

âlgg õhtteed ââʹntemvuõđ čuäʹjteei tuõđštõõzzid da nõmmǩeʹrjjvälddõõǥǥ leʹbe merittloǥstõõǥǥ. Ooccmõõžž 

âʹlǧǧe leeʹd kuåsttuum 11.4.2025 čiâss 15.00 mõõneeʹst. 

 

Vergga leʹbe tåimma vaʹlljuum âlgg tooiʹmted škooul rehtooʹre tiõrvâsvuõtt-tuõđštõõzz di lääʹjj (504/2002) 

meâldlaž reäkkõsrekistervälddõõǥǥ mââimõsân 30 peeiʹv ǩeeʹjjest vaʹlljeemtuʹmmstõõǥǥ teâttanvuäǯǯmest.  

 

Teâđstõõllmõõžž:   

  

- Aanar škooul rehtor Marja Seilonen, teʹlf. 40 023 2 662  

- Âʹvvel škooul da Âʹvvel lookkjiškooul veäʹǩǩrehttor Pirkko Olli, teʹlf. 40 024 3 721 

- Čeʹvetjääuʹr škooul rehtor Johanna Nieminen, teʹlf. 40 154 7 220 

- Čuõvtemjååʹđteei Ilkka Korhonen, teʹlf. 40 013 1 231 

 

Âʹvvlest 26.3.2025 

 

Ilkka Korhonen 

 

Iʹlmmtõõzz õlmstââʹttet obbnes Aanar kååʹdd neʹttseeidain www.inari.fi. 

Almottâs almostittoo tievâslâžžân kieldâ päikkisiijđoin www.inari.fi 

Almmuhus almmustahttojuvvo ollásit gieldda ruoktosiidduin www.inari.fi 

Ilmoitus julkaistaan kokonaisuudessaan kunnan kotisivuilla www.inari.fi ja http://www.kuntarekry.fi 

